
ບົດຂ່າວ 
 
28 ມັງກອນ 2016 
 
 
   ສະຫະລດັອາເມລກິາປະກາດມອບທນຶຊວ່ຍເຫລືອຈ ໍານວນ 6 ລາ້ນໂດລາສະຫະລດັ ແກໂ່ຄງການໂພຊະນາການ   
 
ລັດຖະບານສະຫະລັດອາເມລິກາໄດ້ປະກາດມອບທຶນຊ່ວຍເຫລືອຈໍານວນ 6 ລ້ານໂດລາສະຫະລັດແກ່ໂຄງການໂພຊະ
ນາການໃນວັນທີ 28 ມັງກອນ, ເຊິ່ງໂຄງການດັ່ງກ່າວຖືກຈັດຕັ້ງປະຕິບັດໂດຍອົງການຊ່ວຍເຫລືອເດັກ (Save the 
Children) ເພື່ອປັບປຸງສຸຂະພາບຂອງແມຍ່ິງແລະເດັກນ້ອຍໃນ ສປປ ລາວ. ໄລຍະ 3 ປີໃນຕໍ່ໜ້າ ອົງການພັດທະນາ
ສາກົນຂອງປະເທດສະຫະລັດອາເມລິກາ (USAID) ຈະຊ່ວຍຫລຸດຜ່ອນອັດຕາການຂາດສານອາຫານໃນເດັກ ແລະ 
ປັບປຸງໂພຊະນາການຂອງຄົວເຮືອນ, ລວມໄປເຖິງກິດຈະກໍານໍ້າສະອາດ, ສຸຂາພິບານ ແລະ ສຸຂະອະນາໄມໃນຊຸມຊົນ 
 

 “ສ້າງຄວາມເຂັ້ມແຂງພາຍໃນຊຸມຊົນທ້ອງຖິ່ນເພື່ອໃຫ້ເຂົາເຈົ້າເປັນຜູ້ນໍາໃນການປັບປຸງສະພາບການສໍາລັບຄອບຄົວ
ຂອງເຂົາເຈົ້າເປັນຈຸດສຸມທີ່ສໍາຄັນຂອງໂຄງການໃຫມ່ຂອງພວກເຮົາ” ກ່າວໂດຍທ່ານ ໂຈນາທານ ສະໄຕເວ້ີສ, ຮອງຜູ້ບໍລິ
ຫານສໍາລັບຂົງເຂດອາຊີ ຂອງ ໂຄງການພັດທະນາສາກົນຂອງປະເທດສະຫະລັດອາເມລິກາ. ນອກຈາກນ້ັນ, ເພິ່ນຍັງໄດ້
ກ່າວອີກວ່າ:“ພວກເຮົາມີຄວາມຍິນດີທີ່ຈະສະໜັບສະໜູນຄວາມພະຍາຍາມເພ່ືອໃຫເ້ດັກນ້ອຍໄດ້ມີສຸຂະພາບທີ່ດີ, ມີໂອ
ກາດໃນການຮໍ່າຮຽນ ແລະ ເຂົ້າເຖິງສັກກະຍະພາບຂອງການເປັນຜູ້ໃຫຍ່ທີ່ມີປະສິດທິພາບ” 
 
ເຖິງແມ່ນວ່າຈະມີການຂະຫຍາຍຕົວທາງດ້ານເສດຖຸະກິດແລ້ວກ່ໍຕາມ, ສປປ ລາວ ມີການເສຍຊີວິດຂອງແມ່ ແລະ ເດັກ
ນ້ອຍ ລວມທັງການຂາດສານອາຫານໃນອັດຕາທີສູ່ງສໍາລັບປະເທດໃນຂົງເຂດອາຊີຕາເວັນອອກສ່ຽງໃຕ.້ ປະມານ 44 
ສ່ວນຮ້ອຍຂອງເດັກນ້ອຍໃນ ສປປ ລາວ ແມ່ນມີພາວະຂາດສານອາຫານ ແລະ 27 ສ່ວນຮ້ອຍແມ່ນອັດຕາຂອງເດັກ
ນ້ອຍທີ່ມີນໍ້າໜັກຕໍ່າກວ່າມາດຕະຖານ.  
 
ໂຄງການດ່ັງກ່າວ ຈັດຕັ້ງປະຕິບັດໂດຍອົງກອນຊ່ວຍເຫລືອເດັກ ຮ່ວມກັບ ອົງການພັດທະນາຂອງປະເທດເນເທີແລນ 
(SNV) ໄດ້ເຮັດວຽກຮ່ວມກັບຜູ້ປະສານງານກ່ຽວກັບດ້ານສາທາລະນະສຸກລະດັບຊຸມຊົນ ແລະ ບັນດາໝູ່ບ້ານເພື່ອຝຶກ
ອົບຮົມການໃຫ້ອາຫານເດັກອ່ອນ ແລະ ເດັກນ້ອຍຮ່ວມກັບແມ່ມານ ແລະ ເດັກນ້ອຍອາຍຸຕໍ່າກວ່າ 2ປີ. ນອກຈາກນ້ັນ, 
ສະມາຊິກຂອງໂຄງການຍັງຊ່ວຍເຫລືອຊຸມຊົນໃນການປັບປຸງລະບົບສຸຂາພິບານອີກດ້ວຍ.  

 “ການລົງທຶນທາງດ້ານວຽກງານໂພຊະນາການກ່ໍຄືການລົງທຶນເພື່ອການພັດທະນາທາງເສດຖະກິດ” ກ່າວໂດຍ ທ່ານນາງ 
ເບັດ ເພຈ, ຜູ້ອໍານວຍການຂອງອົງການພັດທະນາສາກົນຂອງປະເທດສະຫະລັດອາເມລິກາປະຈໍາພາກພື້ນອາຊີ.     
“ໂດຍການເຂົ້າເຖິງເດັກນ້ອຍ ແລະ ແມຂ່ອງພວກເຂົາ, ເຮັດໃຫ້ພວກເຮົາສາມາດປັບປຸງວຽກງານໂພຊະນາການ ແລະ 
ສະຖຽນລະພາບຂອງພົນລະເມືອງລາວ” 
 
ການປະກາດໂຄງການໃໝນ່ີ້ເກີດຂ້ຶນໃນລະຫວ່າງການມາຢ້ຽມຢາມ ສປປ ລາວ ຄັ້ງທໍາອິດຂອງທ່ານ ສະໄຕເວີ້ສ. ໃນໄລ
ຍະການຢ້ຽມຢາມ, ເພິ່ນໄດ້ໄປເບ່ິງໝູ່ບ້ານຢູ່ແຂວງຫລວງພະບາງເພ່ືອໄປເບ່ິງສະພາບກິດຈະກໍາດ້ານສາທາລະນະສຸກ 
ແລະ ການສຶກສາ. ກ່ອນທີ່ຈະເດີນທາງກັບໃນວັນທີ 29 ມງັກອນ, ເພິ່ນກ່ໍໄດ້ເຂົ້າ ພົບພະນະທ່ານ ເອກສະຫວ່າງ       
ວົງວິຈິດ, ລັດທະມົນຕີ ກະຊວງສາທາລະນະສຸກ, ພ້ອມດ້ວຍເອກອັກຄະລັດຖະທູດ ແຫ່ງ  ສະຖານທູດສະຫະລັດ   
ອາເມລິກາ ທ່ານ ແດນຽວ ເອ ຄລູນ ພ້ອມດ້ວຍ ທີມງານຜູ້ຊົງຄຸນນະວຸດທງັຝ່າຍລາວ ແລະ ສະຖານທູດເອງ.  
 
 
 
      

 
ທ່ານ ໂຈນາທານ ສະໄຕເວ້ີສ, ຮອງຜູ້ບໍລິຫານສໍາລັບຂົງເຂດອາຊີອົງການພັດທະນາສາກົນຂອງປະເທດສະຫະລັດອາເມ
ລິກາໄດ້ໄປຢ້ຽມຢາມ ເພື່ອໄປເບ່ິງສະພາບກິດຈະກໍາດ້ານສາທາລະນະສຸກ ແລະ ການສຶກສາ 
ໃນລະຫວ່າງສາມມື້ທີ່ເພີ່ນມາ ສປປ ລາວ.  

ທ່ານ ໂຈນາທານ ສະໄຕເວ້ີສ, ຮອງຜູ້ບໍລິຫານສໍາລັບຂົງເຂດອາຊີອົງການພັດທະນາສາກົນຂອງປະເທດສະຫະລັດອາເມ
ລິກາໄດ້ໄປຢ້ຽມຢາມ ເພື່ອໄປເບ່ິງສະພາບກິດຈະກໍາດ້ານສາທາລະນະສຸກ ແລະ ການສຶກສາ 
ໃນລະຫວ່າງສາມມື້ທີ່ເພີ່ນມາສປປ ລາວ.  

 


